
Tjoahkkájgäsos 
Dat la binná mij la dåbdos varresvuodas ja buorreväjos sámijs gudi årru 
stuorstádaguovlojn. Dajna duogátjijn la Transkultuvralasj Guovdo, doarjjagijn 
Region Stockhålmas dahkam diehtotjoahkkimav ja ságájdahttemav 25 
sámijn gudi årru Stockhålma lenan. Åtsådallam la dagádum aktisattjat 
Stockhålma sámesiebrijn, oassálasstij referensjuohkusis siebres ja åvtåt sáme 
prosjäktabargges prosjevtan ja dårjajn njunjosjuohkusis varresvuoda- ja 
skihppijhuksoháldadusás. Region Stockhålman. 

Miella prosjevtajn la lasedit máhtov gåk sáme gudi årru Stockhålma lenan 
ietja vuojnni sijá buorrevuodadárbojt ja dárbojt ma gulluji varresvuohtaj, sierra 
tjalmostahttemijn psykalasj vedjuj ja varresvuohtaj, ja dajna vaj lasedit máhtov 
suodjalim- ja vuosteldimfaktåvråj, juogu dal vádáfaktåvråj varresvuohtaj ja 
dárbov åvddånibmáj huvsos. 

Diedediddje åtsåduvvin annånsåj, siebrij baktu, Facebookjuohkusijn, media 
baktu ja persåvnålasj aktavuodaj baktu. Sij tjállin dåhkkidimev oassálasstijda. 
Ságájdahttema álggon dagáduvvin iejvvidimijn ja maŋŋel covid-19-pandemidja 
Teams jali telefåvnå baktu. Båhtusa li tjáledum ja guoradaláduvvam dajna 
mij gåhtjoduvvá dárkestum sisadnoguoradallam. Boados la dagádum 
persåvnåtjiehkusit. Diedediddje li oadtjum máhttelisvuodav válldet oasev 
vuostasj båhtusij ja moalgget sijá mielav. 

Ienemus oasse ulmutjijs gudi li ságájdahtedum li jåhtåm Stockhålmaj låhkåma, 
barggo jali gieresvuoda diehti ja sij li tjaŋŋgasa dajna vaj årrot stuorstádan. 
Sij aj merustalli sijá viessomav ja varresvuodav degu buorren. Luonndo ja 
máhttelisvuohta labudit ålggojt ja dat sáme iesjvuohta tjielggiduvvi degu 
suodjefaktåvrå psykalasj varresvuohtaj. Da nanos tjadnusa berrahijda, 
sámedijdajda ja kultuvravuosedibmáj, degu duodje ja gárvvo, tjielggiduvvi degu 
nanos ja ájnas oase iesjvuohtaj. Histåvrålasj värrodime, degu baggujåhtema, 
dálkudim värrodime sámij mánáj vuosstáj ja biesstem sámegielas uddni ga 
vilá vájkut iesjvuodav, sämmiláhkáj degu dálásj värrodime ållosámij vuossti 
nuortan, ja ma tjielggiduvvi degu vádáfaktåvrå ietjas psykalasj varresvuohtaj. 
Ruopptotválldem sámegielas ja dat sámeiesjvuodas tjielggiduvvá degu 
vuosteldimnanostibme. 

Oassálasste diededi nanos dárbov vaj sijá sáme iesjvuohta arvusdahteduvvá, 
juoga majt sij dåbddi mij vájllu birossebrudagán. Häjosmáhtto stuorsebrudagán 
sámij vidjurijs ja vuojnostahtedibme tjielggiduvvá degu lasse däddon.   

Ienemus oasse diedediddjijs adni vásádusájt åhtsåmis sierra huvsov, ienemusát 
dábálasj huvso baktu, muhtema li aj åhtsåm fert slája huvsojt psykalasj vigijda. 
Sij diededi åskov huksuj ja e ane vaj sij li ietja sjaddam nuppástum guovlo 
huvsovaddijs. Dat ienemus oasse diedet vaj sij åvddågiehtaj lulun åhtsåt 
varresvuoda- ja skihppijhuksuj jus siján li psykalasj häjosvädjo. Ij vargga aktak 
adná vásádusájt jali sávvá máhttelisvuodav sierralágásj dálkudibmáj, degu dal 
dábálasj ja dålusj sáme dálkkomij. 

Da dárbo majt diedediddje tjielggiji aktavuodan sujtojn máhtti 
tjoahkkájgieseduvvat degu ájnnasin oadtjot dåbdåstimev dajna vaj sjaddat 
vuojnedum degu sábme ja duostoduvvat ulmmujs gudi adni mielav ja dahki 
gullen sijá duogátjis ja vásádusájs. Dan buohta gávnnu ballo vaj rabásvuohta 
sáme duogátjis máhttá lájddidahttet degu ájrrasin álmmukjuohkusis ja ij degu 
ulmusj huvso dárbojn. Äjvvalimijn sujtojn diededi diedediddje aj dárbov vaj 
sjaddat dåhkkidum sijá iesjvuodajn ja dättov dasi vaj sujttobargge adni muhtem 
vuodomáhtov sáme álmmugis.

Gå la gatjálvis sebrudagás gåbddågit sij adni vaj sijá ráfálasjvuohta adná dárbov 
nanostahteduvvat ja vaj sij dárbahi dårjav sijá aktavuohtaj ietjá sámij.  . 

Tjielggidusá häjos máhtos degu badjelgähttjam, gássjelisvuohta ja ballo mij 
gullu dasi vaj giehttot vásádusájt ja nuppástimijt degu sábme Svierigin ja 
vásádusájt dajna vaj ij vuojnnut aj sujto sisbielen vuoset vaj ulmmel dásálasj 
huksuj vilá ij la åledum sámijda Stockhålman. 

Prosjäkta vuoset vaj sujttobargge Region Stockhålman dárbahi vuodomáhtov 
sáme álmmugijs, nasjonála unneplågo ja iemeálmmugij riektájs, ja aj 
berustimev dassta vaj Stockhålma gullu sáme háldadimguovlluj. Sujttobargge 
aj dárbahi åhpadusáv ja vädtsagijt vaj máhttet fievrrit gullevasj aktavuodav 
kultuvraj ja duogátjij mihttomierij dagu. 

Dat máhttotjoahkke beras åvddånahttet máhttoåvddånimev ja máhttojuohkemav 
sámijda Stockhålma lenan. Aktisasjbarggo sámesiebrijn Stockhålman la 
vuosedam ålov ávkev prosjevta tjadájdimijn ja máhttá alodit diehtomáhtov 
boahtteájge.

